
Anne LochCommunicaziun a las medias
glindesdi, ils 13 da favrer 2017


Paradis artifizials
25-02-2017 fin 07-05-2017

Il museum d'art dal Grischun a Cuira deditgescha ina retrospectiva cumplessiva a l'artista Anne Loch. L'exposiziun "Anne Loch. Paradis artifizials" preschenta per l'emprima giada l'ovra da vita immensa da la pictura tudestga, ch'è sa retratga da la scena d'art suenter onns da success e che ha chattà en il Grischun sia patria elegida. 

Suenter sia scolaziun a l'academia d'art a Düsseldorf e suenter ina dimora pli lunga en l'Italia ha Anne Loch (1946–2014) chattà ils onns 1980 gronda attenziun sco pictura da cuntradas e da maletgs da flurs ed è vegnida mussada en numerusas exposiziuns individualas e collectivas sco er discutada vastamain. L'onn 1988 è ella sa retratga per 14 onns en il Grischun, nua ch'ella ha chattà ina nova patria elegida a Tusaun. Sia retratga è stada radicala tant envers la scena d'art sco er envers ils novs conturns. Secretamain ha ella stgaffì qua in'ovra voluminusa che s'occupa da la natira, dal maletg da la cuntrada en la pictura e dal paradis artifizial en sia bellezza fragila. Tras la tscherna da ses motivs tutga ella adina puspè sapientivamain cunfins da la bellezza plaschaivla e sveglia desideris ed emoziuns. Il medem mument metta ella puspè en dumonda las furmlas pateticas cun ina moda da malegiar svelta che creescha distanza, e stgaffescha uschia adina puspè muments da dischillusiun.
Suenter in'ulteriura dimora dad 11 onns en Germania è Anne Loch returnada l'onn 2013 en il Grischun, nua ch'ella è morta 1 onn pli tard en Bregaglia suenter ina greva malsogna.
Il museum d'art dal Grischun a Cuira deditgescha a l'artista ina retrospectiva cumplessiva cun las gruppas d'ovras centralas. L'exposiziun regorda a quai ch'è ì en emblidanza tras la retratga, cunzunt è ella dentant in viadi d'exploraziun: Anne Loch ha stgaffì in'ovra immensa en quatter decennis, ha però publitgà mo ina pitschna part da quella. Ussa vegn ella preschentada per l'emprima giada en moda cumplessiva.

Davart l'exposiziun cumpara en la chasa editura Scheidegger&Spiess l'emprima monografia dad Anne Loch cun contribuziuns da Stephan Kunz, Annelie Pohlen, Konrad Tobler, André Born ed Albrecht Schnider. 

"Mes motivs n'han betg in access estetic. Sin questa via na pon els betg vegnir chapids. Els èn in appel a l'avertadad." Anne Loch



Exposiziuns individualas dad Anne Loch (schelta)
1981 Institut Goethe, Napoli
1983 Gallaria Ascan Crone, Hamburg
1986 Gallaria Monika Sprüth, Cologna / Galaria Ascan Crone, Hamburg
         Gallaria van Krimpten, Amsterdam
1987 Gallaria Friedrich, Berna / Neuer Aachener Kunstverein, Aachen 
1988 Bonner Kunstverein, Bonn / Kunstraum Wuppertal, Wuppertal
         Gallaria Monika Sprüth, Cologna / Gallaria Friedrich, Berna
1989 Gallaria Ascan Crone, Hamburg / Gallaria van Krimpten, Amsterdam
         Gallaria Monika Sprüth, Cologna
1990 Gallaria Monika Sprüth, Cologna / Gallaria Friedrich, Berna 
1991 Gallaria Toselli, Milaun
1992 Sala d'art, Innsbruck
1993 Gallaria Friedrich, Berna / Gallaria Toselli, Milaun
1994 Gallaria Monika Sprüth, Cologna
1996 Gallaria Friedrich, Berna
1997 Gallaria Monika Sprüth, Cologna
1998 Gallaria Friedrich, Berna

Orientaziun a las medias
gievgia, ils 23 da favrer 2017, a las 11.00

Vernissascha
venderdi, ils 24 da favrer 2017, a las 18.00
[bookmark: _GoBack]Introducziun: Stephan Kunz, directur dal museum d'art dal Grischun

Exposiziun
dals 25 da favrer fin ils 7 da matg 2017
mardi fin dumengia, da las 10.00 fin las 17.00
gievgia da las 10.00 fin las 20.00

Visitas guidadas publicas 
gievgia, ils 02-03/23-03/30-03/27-04, mintgamai a las 18.00
dumengia, ils 26-02/19-03/09-04/07-05, mintgamai a las 11.00

Contact per las medias: 
Stephan Kunz, Directur dal museum d'art dal Grischun 		
T +41 81 257 28 68, stephan.kunz@bkm.gr.ch

